[bookmark: _Hlk86055217]పాత నిబంధన ప్రవక్తలు - మాడ్యుల్ 5 - హోషేయా గ్రంథము యొక్క పరిచయము - నేపథ్యము
చర్చా ప్రశ్నలు
[bookmark: _Hlk86055293]ఈ పాఠములో మీకు బాగా నచ్చిన, లేక మీరు ముఖ్యముగా నేర్చుకొనిన విషయము ఏమిటి? మీకు ఎలాంటి ప్రశ్నలు ఉండినవి?
వారి ప్రజల సామూహిక పాపముల కొరకు ఇశ్రాయేలు మరియు యూదాలోని నాయకులు బాధ్యులైయున్నారు. నేడు సంఘములో నాయకులు కలిగియున్న జవాబుదారుతనమును గూర్చి ఇది ఏమి సూచిస్తుంది? దేవుని ప్రజల నాయకులముగా, ఈ అదనపు బాధ్యత మీకు ఆందోళన కలిగిస్తుందా? ఎందుకు లేక ఎందుకు కాదు?
దేవుడు న్యాయమును తీర్పు విధానమును గూర్చి పరలోక న్యాయస్థానములలో దేవుని వ్యాజ్యములు మనకు ఏమి చెబుతాయి? నేడు మీ సంస్కృతిలోని న్యాయ వ్యవస్థ ఈ న్యాయ స్థాయిలతో ఎలాంటి పోలికలు కలిగియున్నది?
హోషేయ ప్రవక్త కాలము ఇశ్రాయేలు మరియు యూదా ప్రాంతములలో ఆత్మీయ అపనమ్మకత్వ కాలముగా ఉన్నది. నేడు లోకములోని సంఘము యొక్క ఆత్మీయ స్థితిని మీరు ఎలా వర్ణిస్తారు?
ఇశ్రాయేలు మరియు యూదా యొక్క పాపపు కార్యములు దేవుని నుండి సూటిగా తీవ్రమైన తీర్పును కొనితెచ్చాయి. దేవుడు ప్రేమాస్వరూపి అయ్యుండి తన ప్రజల నాశనమును ఎలా అనుమతించగలడు?
దేవుడు తన ప్రజలను శిక్షించుట కొరకు క్రూరమైన దుష్ట దేశమును వాడుకున్నాడు అను వాస్తవము మీకు సరైనదిగా అనిపిస్తుందా? 
దేవుడు తన ప్రజలతో మాట్లాడుటకు సజీవ ఉపమానములను ఎందుకు ఉపయోగించాడని మీరు భావిస్తున్నారు (ఉదా., గోమెరుతో హోషేయ వివాహము మరియు వారి పిల్లల పేర్లు)? ఈ సజీవమైన ఉపమానములకు సాదృశ్యములుగా మనము నేడు మాట్లాడగల కొన్ని విధానములు ఏవి? 
హోషేయ కథనములో నుండి, వారి మీదికి తీర్పును తెచ్చుటకు ముందు దేవుడు తన ప్రజలను హెచ్చరిస్తాడని మనకు తెలుసు. దేవుని స్వభావమును గూర్చి ఇది మీకు ఏమి చెబుతుంది?
క్రీస్తు మరణ పునరుత్థానములకు ఫలితంగా దేవుని చట్టపరమైన నిర్దోష ప్రకటన ద్వారా నేడు ప్రతి క్రైస్తవుడు ఎలా లబ్ది పొందుతాడు?


సమీక్ష వాక్యము: ఇశ్రాయేలుకు ప్రవక్తగా ఈ పరిచర్యతో పాటుగా, అతడు ఇశ్రాయేలులో చేసిన కొన్ని ప్రవచనములను కలిగియున్న గ్రంథమును కూడా హోషేయ వ్రాశాడు. అతడు క్రీ.పూ. 722లో షోమ్రోను పతనము తరువాత వ్రాసి, యూదా దేశపు రాజైన హిజ్కియాకు మరియు అతని ఆస్థానములోని జ్ఞానులకు సంబోధించాడు. క్రీ.పూ. 701లో అష్షూరు దండయాత్ర తమ వాకిట నిలిచియుండినప్పుడు హిజ్కియా మరియు ఇతర యూదా రాజులు అనుసరించవలసిన జ్ఞాన మార్గమును - తన పరిచర్యలోని ఆరంభ దినములలో సాధించిన జ్ఞానమును - ఇచ్చుట హోషేయ  యొక్క ఉద్దేశ్యమైయుండెను.  
[bookmark: _Hlk37852230]సందర్భ పరిశీలన 1: ఇంతకు ముందు హిజ్కియా యూదాలో సంస్కరణలను చేశాడు మరియు యూదా ప్రాకారములను బలపరచాడు కాబట్టి - అష్షూరీయుల యొక్క క్రొత్త రాజైన - సన్హెరీబు సింహాసనమును అధిరోహించినప్పుడు, హిజ్కియా కప్పము చెల్లించుటకు నిరాకరించాడు. అయితే అష్షూరు ముప్పు ముంచుకొస్తుండగా, హిజ్కియా దేవుని మీద ఆధారపడుటలో విఫలమయ్యాడు. బదులుగా, అతడు ఐగుప్తుతోను, ఐగుప్తు దేవతలతోను పొత్తును పెట్టుకొనుట ద్వారా భద్రత కొరకు వెతికాడు. అయితే అతని ప్రయత్నములు విఫలమయ్యాయి, ఎందుకంటే అష్షూరు యూదా మీద దాడిచేసి, అనేక పట్టణములను ద్వంశం చేసి, యెరూషలేమును చెరపట్టింది. ఆ సమయములో హిజ్కియా యెహోవాకు ప్రార్థించాడు, మరియు యెహోవా ఆలకించి, అద్భుతమైన రీతిలో యెరూషలేమును విడిపించాడు. సన్హెరీబు సైన్యమంతా అనగా 185,000 మంది యెహోవా చేతిలో ఆ రాత్రి మరణించారు. 
సందర్భ పరిశీలన 2: ఈ అద్భుతమైన విమోచన తరువాత కూడా, హిజ్కియా అష్షూరు దాడిని గురించి భయపడ్డాడు. దేవుని మీద ఆధారపడుటకు బదులుగా, అతడు ఎదుగుచున్న బబులోను సామ్రాజ్యముతో పొత్తు పెట్టుకున్నాడు. ఇది యూదా అంతమునకు ఆరంభమైయ్యింది, ఎందుకంటే బబులోను తుదకు యూదాను బానిసత్వములోనికి కొనిపోయింది. ఇలా జరుగుతుందని యెషయా ప్రవక్త హిజ్కియాకు చెప్పాడు. 
సందర్భ పరిశీలన 3: భవిష్యత్తులో చెరను గురించిన ఈ ప్రవచనమును హిజ్కియా విన్నప్పుడు, పశ్చాత్తాపపడుటకు బదులుగా కనీసం చెర తనను వ్యక్తిగతంగా ప్రభావితం చేయకుండా భవిష్యత్తులో కలుగుతుంది అని ఉపశమనంగా భావించాడు.


సమీక్ష ప్రశ్నలు: 
దేవుడు హిజ్కియాను మరియు అష్షూరును అద్భుతమైన రీతిలో విమోచించాడు. హిజ్కియా అనుభవించిన భయమును మరియు ఆ భయము మీరు అనుభవించిన భయములతో సంబంధము కలిగియున్న విధానమును చర్చించండి. మీ భయములు బెదిరింపుల మధ్యలో యెహోవాను నమ్మకుండా మీకు ఎలా ఆటంకములు కలిగిస్తాయి? ఉదాహరణలను ఇవ్వండి. 
అట్టి అద్భుతమైన విమోచనకు మీరు ఎలా స్పందించియుంటారు? మీ జవాబును వివరించండి.
యెరూషలేము యొక్క ఈ విమోచన సిలువ మీద మరణించి, మృతులలో నుండి తిరిగి లేచి, మన అతి గొప్ప శత్రువులైన -పాపము, మరణము, మరియు దుష్టుని జయించుట ద్వారా ఆయన ప్రజలను యేసు విమోచించుటకు ముందురుచిగా ఉన్నదను వాస్తవమును చర్చించండి. మునుపటిది తరువాత దానికి ముందు రుచిగా ఉన్నదని మీరు చూచుచుండగా మీకు ఎలాంటి భావన కలుగుతుంది?
హిజ్కియా అనుభవించిన విమోచన కంటే ఉన్నతమైన ఈ విమోచనకు మీరు ఎలా స్పందించారు? ఉదాహరణలను ఇవ్వండి.
క్రియా అభ్యాసములు:
మీరు తరచుగా అనుభవించు భయములను గూర్చి వ్రాయండి. రెండవ వరుసలో, పలు సందర్భములు మీలో కలిగించు భయముల శ్రేణిని వ్రాయండి (1-10 పరిమాణములో). మూడవ వరుసలో, భయమునకు ఫలితంగా దేవుని మీద గాక మరొకరి మీద లేక మరొక వస్తువు మీద నమ్మకమును బలపరచుకొను శోధనను ఎదురించు మీ సామర్థ్యతను గూర్చి వ్రాయండి. ఆయనయందు నమ్మికయుంచుట ద్వారా మీరు ఎదుర్కొను భయముల విషయములో సహాయం చేయమని ప్రభువును కోరండి.
మీ ప్రాంతములో ఉన్న ఒక సంఘ కాపరిని ఈ విషయములు అడగండి: ఈ సంస్కృతి లేక పట్టణములో ప్రజలు ఎదుర్కొను ప్రధానమైన భయములు ఏవి? ఈ భయములను ఎదుర్కొనుటలో మీరు వారికి ఎలా సహాయం చేస్తారు? ఆ సహాయమునకు వారు ఎలా స్పందిస్తారు? అతని జవాబులను వ్రాసి, అతని జవాబులు, మీ అనుభవము, మరియు ఈ పాఠము నుండి వెలువడు భయమును ఎదుర్కొను విషయములో రెండు పేజీల వ్యాసం వ్రాయండి.
